Муниципаль мәктәпкәчә белем бирү учреждениесе
“Гомуми үсеш бирүче 7 нче Актаныш балалар бакчасы”
Садртдинова Ф.И.

Тема: Күңелле кыш та җитте!
Максат:
· Балаларның сәламәтлекләрен ныгыту.
· [bookmark: _GoBack]Физкультурага уңай караш формалаштыруны дәвам итү. 
· Уеннар барышында шөгыльләрдә алган белем һәм күнекмәләрне куллану.
· Балаларның хәрәкәт активлыкларын үстерү. 
· Балаларда иҗади активлык, үзара ярдәмләшү, бердәмлек, дуслык хисләре тәрбияләү. 
Материаллар һәм җиһазлар:
· 2 зур туп, 4 кыршау (обруч), кәгазь кар йомарламнары, 2 пар киез итек, кәшәкә белән шайбалар, 1 пар чаңгы.
 Барышы:
Инструктор:
· Исәнмесез, балалар! Без бүген физкультура дәресендә күңел ачырга җыелдык. Мин сезгә хәзер бер табышмак әйтәм, табышмакка җавапны белгәч, кемгә кунакка барасын белерсез.
 Тәңкә карлар сипкән,
 Җирне ап-ак иткән. 
 Чыршы, каен, имән
 Кардан чикмән кигән.
· Бу кайчан? (балалар җавап бирәләр) Әйе, бүген кыш фасылына кунакка барырбыз. Ул безгә нинди уеннар әзерләде икән? Ә сез, балалар, ничек уйлыйсыз кыш көне нинди уеннар уйнап була? (кар атышып, кар сыннары ясап, чанада, чаңгыда шуып һ.б. турында балаларның җаваплары) Балалар спорт темасына кереп киткәч, әйдәгез әле, башларыбыз тизрәк, әйбәтрәк эшләп китсен өчен кечкенә генә викторина үткәреп алыйк.
 Викторина сораулары: 
1. Көчле һәм сәламәт булу өчен һәр көн иртән нәрсә эшләргә кирәк? (иртәнге зарядка ясарга) 
2. Музыка астында тимераякта шуучы спортсменны кем дип атыйлар? (фигуралы шуучы)
3. Спортсменнарның кәшәкә белән уйный торган спорт җиһазы нәрсә дип атала? (шайба)
4. Кыш көне суда коенучы кешеләрне кем дип атыйлар? (моржлар) 
5. Кыш көне кем тәрәзәгә рәсем ясый? (суык)
Инструктор:
· Балалар, бар шундый спорт уеннары, кыш булмыйча, кар яумыйча берничек тә ул уеннарны уйнап булмый торган. Мәсәлән, чана шуу. Шуңа күрә без кышны сагынып көтеп алабыз. Балалар, ә сез беләсезме соң, бар шундый илләр, анда беркайчан да кыш булмый, һәрвакыт җәй генә була торган җирләр бар. Андагы балалар карның нәрсә икәнен дә белмиләр икән. Шуңа күрә, әйдәгез, бүген кышкы уеннар уйныйк, күңел ачыйк? 
· Балалар, күз алдыгызга китерегез әле, менә безнең тирә-якта кышкы урман ди, кышның биләмәләре. Ул үзе кая соң диярсез? Аның хәзер эше күп, уйнарга вакыты юк, ул күп итеп карлар яудыра, суларны бозлар белән катыра. Шуңа күрә ул миңа сезнең белән уйнап торырга кушты. 
· Кыш көне төрлечә була: тыныч та була, буранлы көннәр дә була. Хәзер без сезнең белән бер уен уйнап алырбыз. Уен: “Кайчакта – тыныч, кайчакта – буран” дип атала. (“Кыш җитте, иртән булды, бүген көн тыныч, барыгыз балалар, урамга, уйнарга” – дигәч балалар йөгереп уйныйлар. “Җил, буран чыкты, качыгыз, ышыкланыгыз” – дигәч, балалар агач төпләренә ышыкланып чүгәлиләр).
· Ә хәзер, балалар, ярышлы уеннарга күчәбез (балалар ике командага бүленеп тезелеп басалар).
Ярыш – эстафеталар:
1. “Кар бабай төзибез” (зур тупны тәгәрәтеп алып бару һәм алып кайту).
2. “Төз ат” (кар йомарламын обруч эченә ыргыту).
3. “Итек кигәч өшемибез” (киез итекләр киеп йөгерү ярышы).
4. “Гол керт!” (кәшәкә белән шайбаны йөртеп бару һәм кайту).
5. “Чаңгычылар ярышы” (бер чаңгы киеп йөгерү ярышы).
6. “Кар атышлы уйныйбыз” (ике команда үзара кар атышлы уйнап ярыша).
Уеннарга нәтиҗә ясала, җиңүче команда билгеләнә, балалар залдан чыгалар.
